Risalah Maklumat Ubat untuk Pengguna (RiMUP)

IKOP iSalic™ Ointment

Metil salisilat (25% w/w), mentol (3% w/w), kapur barus (3% w/w)

Apakah kegunaan IKOP iSalic™
Ointment

IKOP iSalic™ Ointment digunakan
untuk memberi kelegaan sementara
bagi sakit otot dan sendi yang ringan
dan sederhana, kejang otot, sakit
bahu, ketidakselesaan akibat sakit
otot leher dan belakang.

Bagaimana IKOP iSalic™
Ointment berfungsi

Ubat ini membesarkan saluran darah,
menyebabkan rasa kesejukan diikuti
dengan kesan melegakan kesakitan.

Sebelum  menggunakan IKOP
iSalic™ Qintment

- Waktu dilarang guna

Jangan gunakan ubat ini jika anda
alah kepada sebarang ramuan yang
terkandung di dalam ubat ini.

Berhati-hati menggunakan ubat ini
jika anda mengandung, sedang
merancang untuk mengandung atau
mungkin mengandung dan jika anda
sedang menyusukan anak.

Jangan gunakan ubat ini kepada
kanak-kanak berumur 2 tahun ke
bawah.

Dapatkan nasihat doktor atau ahli
farmasi sebelum mengambil
sebarang ubat.

- Sebelum mula pengunaan

Bersihkan tangan anda sebelum dan
selepas menggunakan ubat ini.
Jangan sapu ubat ini pada bahagian
yang sensitif seperti mata, rongga

hidung dan bibir. Sekiranya terjadi,
bilas dengan air bersih dengan
segera.

- Jika mengambil ubat-ubatan lain
Beritahu doktor  jika anda
menggunakan sebarang ubat lain
termasuk ubat yang dibeli tanpa
preskripsi dari farmasi, pasaraya atau
kedai makanan kesihatan.

Bagi individu yang mengambil
warfarin, penggunaan berlebihan
pada kulit untuk sakit otot atau sendi
boleh meningkatkan risiko
pendarahan.

Cara menggunakan IKOP iSalic™
Ointment

- Berapa banyak harus digunakan
Sapu pada kawasan yang sakit 3 atau
4 kali sehari atau bila perlu. Untuk
kegunaan luaran sahaja.

Ikut arahan doktor atau ahli farmasi
anda dengan teliti. la mungkin
berbeza dari maklumat di dalam
risalah  ini. Jika anda tidak
memahami arahan pada label ubat
anda, sila rujuk kepada doktor atau
ahli farmasi.

- Bila perlu digunakan
Ikut arahan doktor atau ahli farmasi
anda.

- Berapa lama perlu digunakan
Gunakan IKOP iSalic™ Qintment
apabila anda mengalami sakit otot
dan sengal.

- Jika terlupa guna
Sekiranya anda terlupa, sapu ubat ini

sebaik sahaja anda teringat.

- Jika guna berlebihan (terlebih dos)
Gejala yang dapat dilihat akibat dos
berlebihan termasuk pening, telinga
berdengung, berpeluh, keliru, loya
dan muntah. Gejala ini dapat dikawal
dengan mengurangkan penggunaan
ubat ini. Jika anda mengalami
simptom yang lebih parah seperti
sesak nafas, demam dan keresahan,
hubungi doktor anda dengan segera
atau pergi ke jabatan kecemasan di
hospital yang terdekat.

Semasa  menggunakan  IKOP
iSalic™ QOintment

- Perkara yang perlu dilakukan
Mulakan dengan menyapu salap
dengan jumlah yang kecil pada
kawasan kulit dan perhatikan sama
ada berlaku ketidakselesaan atau
kegatalan ~ sebelum  meneruskan
penggunaan dengan jumlah yang
betul. Sila berhenti dari
menggunakan  salap  ini  jika
kerengsaan berlaku.

- Perkara yang tidak boleh dilakukan
Jangan telan ubat ini. Elakkan dari
terkena mata, rongga hidung dan
bibir. Elakkan menyapu pada
kawasan luka terbuka atau Kkulit
rosak.

Jangan mula mengambil sebarang
ubat baru tanpa berbincang dengan
doktor atau ahli farmasi anda.

Jangan berkongsi ubat ini dengan
sesiapa, walaupun mereka
mempunyai simptom atau keadaan
yang sama.

- Perkara yang perlu diberi
perhatian

Ubat ini adalah untuk kegunaan
luaran sahaja.

Kesan-kesan sampingan

Produk ini boleh mengakibatkan
sawan, sakit kepala, pening, loya dan
muntah, kerengsaan pada kulit,
dermatitis sentuh, ruam, kegatalan,
kemerahan, lebam, rasa terbakar dan
rasa sengat. Boleh menyebabkan
hipersensitiviti atau alahan pada
sesetengah individu yang berkulit
sensitif.

Anda boleh melaporkan sebarang
kesan sampingan atau kesan advers
ubat kepada Pusat Pemantauan
Kesan Advers Ubat Kebangsaan
melalui laman web npra.gov.my
[Consumers —  Reporting Side
Effects to Medicines (ConSERF) or
Vaccines (AEFI)].

Cara simpan dan lupus IKOP
iSalic™ Qintment

- Penyimpanan

Simpan pada suhu di bawah 30°C.
Sila pastikan tiub sentiasa ditutup
dan simpan di tempat yang
terlindung dari cahaya matahari.



- Pelupusan
Ubat-ubatan tidak  seharusnya

dilupuskan melalui air kumbahan
atau sampah domestik. Sila bertanya
ahli farmasi anda mengenai cara
pelupusan ubat yang tidak digunakan
lagi.

Butiran Produk

- Rupa produk

Salap yang  berwarna  putih
kekuningan dengan aroma harum
metil salisilat dan kapur barus dan
rasa sejuk daripada mentol.

- Bahan-bahan kandungan
- Aktif

e  Metil salisilat

o Kapur barus

e Mentol
- Tidak Aktif
e Lilin lebah

o Jeli petroleum

- Nombor MAL
MAL20046145X

Pemegang Pendaftaran Produk
dan Pengilang

IKOP Sdn Bhd,

Jalan Sultan Ahmad Shah,

25200, Kuantan, Pahang,

Malaysia.

Tel: +6095716684

Tarikh Kemaskini RiMUP
02/12/2020

Nombor Siri
NPRA(R2/1)201218/582

Risalah Maklumat Ubat untuk Pengguna (RiMUP)



